ԱՄՓՈՓԱԹԵՐԹ
«ԽԱՂԱՅԻՆ ԳՈՐԾՈՒՆԵՈՒԹՅԱՆ ԿԱՐԳԱՎՈՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՆԵՐԻ

	1. ՀՀ Բարձր տեխնոլոգիական արդյունաբերության նախարարություն
	03.03.2026թ.

	
	01/15.1/1513-2026

	1. Առաջարկություններ և դիտողություններ չկան։
	 Ընդունվել է։


	2. ՀՀ Ֆինանսների նախարարություն
	03.03.2026թ.

	
	01/11-4/5237-2026

	1. Նախագծի 1-ին հոդվածով առաջարկվում է «Խաղային գործունեության կարգավորման մասին» 2024 թվականի հունիսի 26-ի ՀՕ-263-Ն օրենքի (այսուհետ` Օրենք) 4-րդ հոդվածի 1-ին մասում ավելացնել 35-րդ կետ հետևյալ բովանդակությամբ` «գովազդային վիճակախաղի կազմակերպիչ` իրավաբանական անձ կամ անհատ ձեռնարկատեր, որը իր ծառայությունները, աշխատանքները կամ ապրանքները գովազդելու նպատակով կազմակերպում է գովազդային վիճակախաղ, որի մրցանակային ֆոնդը ձևավորվում է բացառապես կազմակերպիչի սեփական միջոցների հաշվին, արտահայտված է իրային (բնամթերային) ձևով և չի գերազանցում նախորդ տարվա կամ ընթացիկ տարվա իրացման շրջանառության համապատասխանաբար 0,5 տոկոսը կազմող գումարներից առավելագույնը։ Գովազդային վիճակախաղի կազմակերպման և իրականացման գործընթացը գովազդային ծառայություն մատուցողի կողմից իրականացվելու դեպքում գովազդային վիճակախաղի կազմակերպիչ է համարվում գովազդ պատվիրողը: Հարկ է նկատել, որ «նախորդ տարվա կամ ընթացիկ տարվա իրացման շրջանառություն» ձևակերպումը իրավական որոշակիության տեսանկյունից հստակ չէ: Մասնավորապես՝ պարզ չէ, թե ով և ինչպես պետք է ընտրի հաշվարկի համար հիմք հանդիսացող տարին: Ընդ որում, ընթացիկ տարվա շրջանառությունը կարող է վերջնական չլինել:

	Չի ընդունվել։
«Խաղային գործունեության կարգավորման մասին» Հայաստանի Հանրապետության օրենքի 2-րդ հոդվածի 2-րդ մասի 1-ին կետով հստակ սահմանվում է, որ ծառայություններ, աշխատանքներ կամ ապրանքներ գովազդելու նպատակով կազմակերպվող գովազդային վիճակախաղի շահումային ֆոնդը չի կարող գերազանցել կազմակերպողի նախորդ տարվա կամ ընթացիկ տարվա իրացման շրջանառության 0.5 տոկոսը կազմող գումարներից առավելագույնը։ 


	2. Նախագծի 16-րդ հոդվածով նախատեսվում է օրենքի 55-րդ հոդվածը լրացնել 7-րդ մասով «գովազդային վիճակախաղի կազմակերպման և իրականացման գործընթացի պատվիրումը «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքով սահմանված կարգով պետական գրանցում չստացած անձանց գովազդ պատվիրողի ղեկավարների նկատմամբ կիրառվում է տուգանք  Վարչական իրավախախտումների վերաբերյալ Հայաստանի Հանրապետության օրենսգրքով նախատեսված վարույթով և չափով»»:
Խնդրո առարկա դրույթում օգտագործված «գովազդ պատվիրողի ղեկավարների» ձևակերպումը հստակ չէ։ Մասնավորապես՝ պարզ չէ, թե ով է համարվում «ղեկավար», իրավաբանական անձի գործադիր մարմնի ղեկավարը, թե կազմակերպության այլ ղեկավար պաշտոն զբաղեցնող անձ։
Նման անորոշությունը կարող է հանգեցնել նորմի տարբեր մեկնաբանությունների, ուստի նպատակահարմար է հստակեցնել պատասխանատվության սուբյեկտը՝ օգտագործելով առավել որոշակի ձևակերպում:

	Ընդունվել է։
Նախագծում կատարվել է փոփոխություն։

	3. Նախագծով նախատեսվում է պատասխանատվության կիրառում Վարչական իրավախախտումների վերաբերյալ ՀՀ օրենսգրքով սահմանված վարույթով և չափով, մինչդեռ, գործող օրենսգրքում տվյալ զանցակազմի համար վարչական պատասխանատվություն սահմանված չէ։ Նման պայմաններում առաջարկվող նորմը գործնականում չի կարող կիրառվել։
Ելնելով վերոգրյալից՝ առաջարկում ենք Վարչական իրավախախտումների վերաբերյալ ՀՀ օրենսգրքում կատարել համապատասխան լրացում:

	Ընդունվել է։
«Վարչական իրավախախտումների վերաբերյալ Հայաստանի Հանրապետության օրենսգրքում» կատարվել է լրացում։


	3. ՀՀ Էկոնոմիկայի նախարարություն
	05.03.2026թ.

	
	01/5073-2026

	1. «Խաղային գործունեության կարգավորման մասին» օրենքում (այսուհետ՝ Օրենք) փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 2-րդ հոդվածով առաջարկվող լրացումը հստակեցման և խմբագրման կարիք ունի, հաշվի առնելով, որ խաղադրույքը կամ մասնակցության վճարը՝ խաղին մասնակցելու կամ խաղային համակցության համար նախատեսված դրամային միջոցը չի կարող ազդեցություն ունենալ խաղի արդյունքի վրա։ Ամեն դեպքում խաղի արդյունքը՝ շահելն է կամ պարտվելն է։
	Չի ընդունվել։
Խաղին մասնակցելու կամ կամ խաղային համակցության համար նախատեսված դրամային միջոցի առկայությունն է որոշում խաղի արդյունքը։ Մուտքագրված, սակայն դեռ չխաղարկված գումարը չի համարվում խաղադրույք։ Խաղադրույք է համարվում միայն այն գումարը, որը ֆիզիկական կամ իրավաբանական անձի կողմից վճարվել է կամ տրամադրվել է՝ ուղղված անմիջապես խաղին մասնակցելու կամ խաղային համակցության մեջ ընդգրկվելու համար և որի միջոցով հնարավոր է ազդել խաղի արդյունքի վրա։ Այսինքն՝ ցանկացած ֆինանսական կամ նյութական միջոց, որը դեռ չի կիրառվել խաղի գործընթացում, չի հանդիսանում խաղադրույք և չի կարող դիտվել որպես ազդեցություն ունեցող գործոն խաղի արդյունքի վրա։

	2. Օրենքի 5-րդ հոդվածի 11-րդ մասի 12-րդ կետի համաձայն Կազմակերպիչն ապահովում է նախքան վիճակախաղի գովազդի հրապարակումը դրա բովանդակության էլեկտրոնային տարբերակով համաձայնեցնումը Լիազոր մարմնի հետ, ընդ որում, Լիազոր մարմինը չի տալիս իր համաձայնությունը, եթե գովազդը հակասում է «Գովազդի մասին» օրենքին, վիճակախաղի կազմակերպման և անցկացման կանոնակարգի դրույթներին, պարունակում է թյուր կամ ապակողմնորոշող տեղեկություններ։ 
Նախագծի 6-րդ հոդվածով առաջարկվում է ուժը կորցրած ճանաչել Օրենքի 5-րդ հոդվածի 11-րդ մասի 12-րդ կետը, իսկ 15-րդ հոդվածով՝ առաջարկվում է  հանել նշված կետի խախտման համար սահմանված պատասխանատվության միջոցը՝  տուգանքը երկու միլիոն դրամի չափով։
Հաշվի առնելով, որ ներկայացված չեն նման փոփոխության անհրաժեշտության հիմնավորումները և նպատակները, ինչպես նաև նշված փոփոխությունը չի բխում  Նախագծի հիմնավորմամբ ներկայացված հիմնական նպատակից՝ խաղային գործունեության ոլորտում պետական վերահսկողության արդյունավետության բարձրացումն է՝ առցանց միջավայրում չլիցենզավորված առաջարկների հասանելիության սահմանափակման, դրանց գովազդի կանխման և ֆինանսական հոսքերի վերահսկելիության ուժեղացման միջոցով, հետևաբար Նախագծի 6-րդ և 15-րդ հոդվածներով առաջարկվող փոփոխությունները գտնում ենք անընդունելի։
Միաժամանակ առաջարկում ենք Նախագծի 6-րդ և 15-րդ հոդվածները շարադրել հետևյալ խմբագրությամբ․
«Հոդված 6. Օրենքի 5-րդ հոդվածի 11-րդ մասի 12-րդ կետը շարադրել հետևյալ խմբագրությամբ․
«12) նախքան շահումով խաղի, ինտերնետ շահումով խաղի, վիճակախաղի և բուքմեյքերային գործունեության գովազդի հրապարակումը Լիազոր մարմնի սահմանված կարգով դրա բովանդակության էլեկտրոնային տարբերակով համաձայնեցումը Լիազոր մարմնի հետ։ Ընդ որում, Լիազոր մարմինը չի տալիս իր համաձայնությունը, եթե գովազդը հակասում է սույն օրենքին, «Գովազդի մասին» օրենքին, վիճակախաղի կազմակերպման և անցկացման կանոնակարգի դրույթներին, պարունակում է թյուր կամ ապակողմնորոշող տեղեկություններ.

	Ընդունվել է։
Նախագծում կատարվել է փոփոխություն, ինչպես նաև հիմնավորման մեջ կատարվել է լրացում։

	3. Օրենքի 18-րդ հոդվածի 5-րդ մասի համաձայն Լիցենզիայում չնշված կայքերի և հավելվածների միջոցով, ինչպես նաև խաղասրահի միջոցով վիճակախաղի կազմակերպումը կարող է իրականացվել բացառապես օրենքով սահմանված կարգով գործունեության իրականացման կայքերի (հասցեների), հավելվածների և փոփոխման վերաբերյալ հայտի ներկայացման և լիցենզիայի վերաձևակերպման միջոցով: Սույն մասով սահմանված պահանջների խախտման դեպքում վիճակախաղի գործունեության կազմակերպումը համարվում է առանց լիցենզիայի լիցենզավորման ենթակա գործունեության իրականացում:
 Ընդունելի համարելով Նախագծի 9-րդ, 10 -րդ և 11-րդ հոդվածներովով առաջարկվող կարգավորումները, միաժամանակ  հայտնում ենք հետևյալը․
«Լիցենզավորման մասին» օրենքում փոփոխություններ կատարելու մասին» օրենքի (2024թ. հունիսի 26-ի ՀՕ-267-Ն, ուժի մեջ է մտնում «Խաղային գործունեության կարգավորման մասին» օրենքն ամբողջությամբ գործողության մեջ դրվելու օրվանից) 1-ին հոդվածով խմբագրվող  43-րդ հոդվածի 2-րդ մասի աղյուսակի 15-րդ բաժնի 1-ին կետի համաձայն «Վիճակախաղերի գործունեության կազմակերպում» գործունեության տեսակի համար վայրի պահանջ նախատեսված չէ։ Ուստի Օրենքի 18-րդ հոդվածի 5-րդ մասով, ինչպես նաև Նախագծի համապատասխան հոդվածներով առաջարկվող փոփոխությունները հակասում են «Լիցենզավորման մասին» օրենքով սահմանված կարգավորումներին։
Հաշվի առնելով վերը նշվածը, գտնում ենք, որ անհրաժեշտ է համապատասխան փոփոխություն կատարել «Լիցենզավորման մասին օրենքում փոփոխություններ կատարելու մասին» (2024թ. հունիսի 26-ի ՀՕ-267-Ն) օրենքում՝ «Վիճակախաղերի գործունեության կազմակերպում» գործունեության տեսակի համար վայրի պահանջ սահմանելով։

	Ընդունվել է։
Նախագծում կատարվել է փոփոխություն։

	4. Նախագծի 13-րդ հոդվածը  առաջարկում ենք շարադրել հետևյալ խմբագրությամբ․
«Հոդված 13. Օրենքի 20-րդ հոդվածի 3-րդ մասում «շահումային ֆոնդի» բառերից հետո ավելացնել «(առանց դրանում ներառվող որպես շահում տրամադրվող հաջորդող հերթական խաղարկությունների վիճակախաղի տոմսերի արժեքի)» բառերը։

	 Ընդունվել է մասնակի։
Օրենքի նախագծում կատարվել է փոփոխություն հետևյալ բովանդակությամբ. տոմսերի բառերից հետո լրացնել հետևյալ բառերը (բացառությամբ որպես շահում խաղարկությանը մասնակցող տոմսերի)։


	4. ՀՀ Կենտրոնական բանկ
	05.03.2026թ.

	
	15.1-07/206-26

	1. «Խաղային գործունեության կարգավորման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 7-րդ հոդվածի 3-րդ մասը առաջարկում ենք նախատեսել գործող կարգավորմանը համապատասխան, մասնավորապես խմբագրելով հետևյալ կերպ՝
«Հայաստանի Հանրապետությունում չլիցենզավորված կազմակերպիչների խաղային գործունեության մասնակցության հնարավորություն նախատեսող կայքերի ցանկը, Հայաստանի Հանրապետությունում լիցենզավորված կազմակերպիչների խաղային գործունեության մասնակցության հնարավորություն նախատեսող կայքերի ցանկը, ինչպես նաև դրանց պատկանող բոլոր ապրանքային նշանների միջոցով խաղային գործունեության կազմակերպման տեղեկատվությունը Վերահսկող մարմինը հաստատելուց հետո տրամադրում է Հայաստանի Հանրապետության  առևտրային բանկերին և վճարահաշվարկային կազմակերպություններին։ Հայաստանի Հանրապետության  առևտրային բանկերը և վճարահաշվարկային կազմակերպությունները օգտագործելով տրամադրված տեղեկատվությունը՝ կայքերի միջոցով խաղային գործունեության կազմակերպման նպատակով դրամական միջոցների ստացման և փոխանցման սահմանափակումն իրականացնում են օրենսդրությամբ սահմանված կարգով:>>։ 

	Չի ընդունվել։
Գործընթացի կարգավորումը սահմանված է Նախագծի 7-րդ հոդվածի 3-րդ մասով, այն է՝ «Հայաստանի Հանրապետությունում չլիցենզավորված կազմակերպիչների խաղային գործունեության մասնակցության հնարավորություն նախատեսող կայքերը ենթակա են արգելափակման ինտերնետ հասանելիության ծառայություններ մատուցող հանրային էլեկտրոնային հաղորդակցության ցանցի օպերատորների կողմից՝ վերահսկող մարմնի ղեկավարի սահմանած կարգով և ժամկետներում:


	2. Նախագծի 7-րդ հոդվածի 4-րդ մասով նախատեսվում է, որ սահմանված պահանջների խախտման դեպքում վերահսկող մարմինը (Օրենքի 4-րդ հոդվածի համաձայն ՊԵԿ) Հայաստանի Հանրապետության  առևտրային բանկերի և վճարահաշվարկային կազմակերպությունների նկատմամբ կիրառում է  պատասխանատվություն՝ Վարչական իրավախախտումների վերաբերյալ Հայաստանի Հանրապետության օրենսգրքով սահմանված կարգով: 
Այս կապակցությամբ հայտնում ենք, որ Հայաստանի Հանրապետության  առևտրային բանկերը և վճարահաշվարկային կազմակերպությունները առաջնորդվելով գործող օրենսդրությամբ, համապատասխան գործընթացների շրջանակում միջոցներ են ձեռնարկելու չլիցենզավորված կազմակերպիչների խաղային գործունեության կազմակերպման նպատակով՝ դրամական միջոցների ստացման և փոխանցման սահմանափակման ուղղությամբ, իսկ ֆինանսական կազմակերպությունների նկատմամբ վերահսկողությունը և համապատասխան ներգործության միջոցների կիրառումը իրականացվում է Կենտրոնական բանկի կողմից, ուստի առաջարկում ենք Նախագծից հանել ֆինանսական կազմակերպություններին պատասխանատվության ենթարկելու նորմը: 

	Ընդունվել է։
Նախագծում կատարվել է փոփոխություն։

	ՀՀ Արդարադատության նախարարություն
	23.03.2026թ.

	5. 
	/27.1.1/14407-2026

	1. «Խաղային գործունեության կարգավորման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ 1) 1-ին հոդվածով նախատեսվում է «Խաղային գործունեության կարգավորման մասին» օրենքի (այսուհետ` Օրենք) 4-րդ հոդվածի 1-ին մասում լրացնել 35-րդ կետ՝ հետևյալ բովանդակությամբ` «գովազդային վիճակախաղի կազմակերպիչ` իրավաբանական անձ կամ անհատ ձեռնարկատեր, որը իր ծառայությունները, աշխատանքները կամ ապրանքները գովազդելու նպատակով կազմակերպում է գովազդային վիճակախաղ, որի մրցանակային ֆոնդը ձևավորվում է բացառապես կազմակերպիչի սեփական միջոցների հաշվին, արտահայտված է իրային (բնամթերային) ձևով և չի գերազանցում նախորդ տարվա կամ ընթացիկ տարվա իրացման շրջանառության համապատասխանաբար 0,5 տոկոսը կազմող գումարներից առավելագույնը։ Գովազդային վիճակախաղի կազմակերպման և իրականացման գործընթացը գովազդային ծառայություն մատուցողի կողմից իրականացվելու դեպքում գովազդային վիճակախաղի կազմակերպիչ է համարվում գովազդ պատվիրողը:»։
Վերոնշյալ կարգավորման կապակցությամբ անհրաժեշտ ենք համարում անդրադառնալ Օրենքի 2-րդ հոդվածի 2-րդ մասի 1-ին կետով սահմանված դրույթին, որի համաձայն՝ Սույն օրենքի գործողությունը չի տարածվում՝ ծառայություններ, աշխատանքներ կամ ապրանքներ գովազդելու նպատակով կազմակերպվող գովազդային վիճակախաղի վրա, որի շահումային ֆոնդը չի գերազանցում գովազդային վիճակախաղ կազմակերպողի նախորդ տարվա իրացման շրջանառության կամ ընթացիկ տարվա իրացման շրջանառության համապատասխանաբար 0․5 տոկոսը կազմող գումարներից առավելագույնը։ 
Նշվածի համատեքստում անհասկանալի է Նախագիծ 1-ի 1-ին հոդվածով առաջարկվող «գովազդային վիճակախաղի կազմակերպիչ» հասկացության սահմանման անհրաժեշտությունն Օրենքում, եթե նույն Օրենքի դրույթները չեն տարածվելու այդ հասկացության իմաստով սահմանվող գովազդային վիճակախաղերի նկատմամբ։
Բացի այդ, «գովազդային վիճակախաղի կազմակերպիչ» հասկացությունը չունի հետագա կիրառում ոչ Օրենքի, ոչ Նախագիծ 1-ի այլ դրույթներում։ Ուստի այս առումով ևս պարզաբանման կարիք ունի տվյալ հասկացության սահմանման նպատակը՝ նկատի ունենալով, որ նախագծերի փաթեթին կից ներկայացված հիմնավորմամբ (այսուհետ՝ Հիմնավորում) ևս անդրադարձ չի կատարվել Նախագիծ 1-ի 1-ին հոդվածով նախատեսվող լրացմանը։

	Ընդունվել է։
Նախագծում և հիմնավորման մեջ կատարվել են համապատասխան փոփոխություններ և լրացումներ։

	2. Նախագիծ 1-ի 3-րդ հոդվածով նախատեսվում է Օրենքի 5-րդ հոդվածի 11-րդ մասի 3-րդ կետում «խաղային հաշվի ստեղծումը» բառերից հետո լրացնել «, բացառությամբ վիճակախաղերի» բառերը: Նշված լրացման արդյունքում Օրենքի 5-րդ հոդվածի 11-րդ մասի 3-րդ կետը կշարադրվի հետևյալ խմբագրությամբ․
«Խաղային գործունեության կազմակերպիչն ապահովում է՝ (․․․) խաղային հաշվի ստեղծումը, բացառությամբ վիճակախաղերի»։
	Հարկ է նշել, որ Նախագիծ 1-ի հիշյալ լրացման վերաբերյալ Հիմնավորման մեջ որևէ պարզաբանում առկա չէ, ինչը հնարավորություն չի տալիս գնահատել առաջարկվող կարգավորման անհրաժեշտությունը։ 

	Ընդունվել է։
Հիմնավորման մեջ կատարվել են լրացումներ։

	3. Նախագիծ 1-ի 6-րդ հոդվածով նախատեսվում է Օրենքի 5-րդ հոդվածի 11-րդ մասի 12-րդ կետը ուժը կորցրած ճանաչել։
Օրենքի 5-րդ հոդվածի 11-րդ մասի 12-րդ կետի համաձայն՝ «Խաղային գործունեության կազմակերպիչն ապահովում է (․․․) նախքան վիճակախաղի գովազդի հրապարակումը դրա բովանդակության էլեկտրոնային տարբերակով համաձայնեցնումը Լիազոր մարմնի հետ։ Ընդ որում, Լիազոր մարմինը չի տալիս իր համաձայնությունը, եթե գովազդը հակասում է «Գովազդի մասին» օրենքին, վիճակախաղի կազմակերպման և անցկացման կանոնակարգի դրույթներին, պարունակում է թյուր կամ ապակողմնորոշող տեղեկություններ»։ 
Հարկ է նշել, որ Նախագիծ 1-ի 6-րդ հոդվածով նախատեսվող կարգավորման նպատակի վերաբերյալ նույնպես Հիմնավորմամբ որևէ անդրադարձ չի կատարվել, ինչի արդյունքում պարզ չէ, թե Օրենքի 5-րդ հոդվածի 11-րդ մասի 12-րդ կետն ուժը կորցրած ճանաչելու արդյունքում ի՞նչ խնդիրներ են լուծվելու։ Հարկ է նկատել նաև, որ «Վիճակախաղերի մասին» օրենքի 5-րդ հոդվածի 1-ին մասին «բ)» կետով թեև սահմանված է նույն կարգավորումը, սակայն անհրաժեշտ է նկատի ունենալ, որ «Վիճակախաղերի մասին» օրենքը Օրենքի 58-րդ հոդվածի 9-րդ մասի համաձայն՝ ուժը կորցրած է ճանաչվելու «Խաղային գործունեության կարգավորման մասին» օրենքի 23-րդ հոդվածի 1-ին մասով սահմանված կարգով օպերատոր սահմանելու օրվանից հետո՝ վեցերորդ ամիսը լրանալու հաջորդ օրը։

	Ընդունվել է։
Նախագիծը խմբագրվել է, հիմնավորման մեջ կատարվել է լրացում։ 

	4. Նախագիծ 1-ի 7-րդ հոդվածով նախատեսվում է Օրենքի 8-րդ հոդվածն ամբողջությամբ շարադրել նոր խմբագրությամբ։
Հարկ է նկատել, որ վերը նշված փոփոխության արդյունքում դուրս են մնում Օրենքի գործող 8-րդ հոդվածի 1-ին մասով սահմանված արգելքները օտարերկրյա պետություններում կազմակերպված խաղային գործունեության մասնակցության հնարավորություն նախատեսող կայքերի գովազդի վերաբերյալ, ինչը պարզաբանման կարիք ունի։ Անհրաժեշտ ենք համարում ընդգծել նաև, որ Օրենքի գործող 8-րդ հոդվածի 1-ին մասով սահմանված արգելքների չպահպանման վերաբերյալ վարչական պատասխանատվություն է նախատեսված նաև Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ Օրենսգիրք)՝ «Ինտերնետ հասանելիության ծառայություններ մատուցող հանրային էլեկտրոնային հաղորդակցության ցանցի օպերատորների կողմից օտարերկրյա պետություններում կազմակերպված և Հայաստանի Հանրապետության օրենսդրությամբ սահմանված համապատասխան լիցենզիա չունեցող կազմակերպությունների կազմակերպած խաղային ինտերակտիվ հարթակում կազմակերպվող խաղերի կայքերի՝ «Խաղային գործունեության կարգավորման մասին» օրենքով սահմանված կարգով արգելափակման պարտականությունները չկատարելը կամ ոչ պատշաճ կատարելը» վերտառությամբ 150․17-րդ հոդվածով։

	Ընդունել է։
Նախագծում կատարվել է համապատասխան փոփոխություն։ Մշակվել է «Վարչական իրավախախտումների վերաբերյալ Հայաստանի Հանրապետության օրենսգրքի» 150.17-րդ հոդվածում փոփոխություն կատարելու մասին նախագիծ։

	5. Նախագիծ 1-ի 7-րդ հոդվածով Օրենքի՝ նոր խմբագրությամբ շարադրվող 8-րդ հոդվածի 3-րդ մասի համաձայն՝ 
«3.Հայաստանի Հանրապետությունում չլիցենզավորված կազմակերպիչների խաղային գործունեության մասնակցության հնարավորություն նախատեսող կայքերը ենթակա են արգելափակման ինտերնետ հասանելիության ծառայություններ մատուցող հանրային էլեկտրոնային հաղորդակցության ցանցի օպերատորների կողմից՝ արգելափակման ենթակա կայքերի ցանկի հիման վրա:
Հայաստանի Հանրապետությունում չլիցենզավորված կազմակերպիչների խաղային գործունեության մասնակցության հնարավորություն նախատեսող կայքերի, ինչպես նաև դրանց պատկանող բոլոր ապրանքային նշանների միջոցով խաղային գործունեության կազմակերպման նպատակով դրամական միջոցների ստացման և փոխանցման գործարքները ենթակա են սահմանափակման Հայաստանի Հանրապետության  առևտրային բանկերի և վճարահաշվարկային կազմակերպությունների կողմից՝ արգելափակման ենթակա կայքերի ցանկի հիման վրա»։
Օրենքի՝ նոր խմբագրությամբ շարադրվող 8-րդ հոդվածի 3-րդ մասում նշվում է արգելափակման ենթակա կայքերի ցանկի մասին, սակայն պարզ չէ, թե տվյալ ցանկն ու՞մ կողմից է հաստատվելու։ Հարկ է նկատել նաև, որ Օրենքի՝ գործող 8-րդ հոդվածի 4-րդ մասով սահմանված է, որ արգելափակման ենթակա կայքերի ցանկը հաստատում է Վերահսկող մարմնի ղեկավարը արգելափակման ենթակա կայքեր բացահայտող միջգերատեսչական հանձնաժողովի եզրակացությունների հիման վրա: Մինչդեռ, Նախագիծ 1-ի 7-րդ հոդվածով առաջարկվող նոր խմբագրության արդյունքում նշված կարգավորումը դուրս է մնում, ուստի առաջանում է իրավական բաց։

	Ընդունվել է։
Նախագծում կատարվել է լրացում։

	6. Նախագիծ 1-ի 10-11-րդ հոդվածներով և 13-րդ հոդվածով նախատեսվող փոփոխությունների վերաբերյալ համապատասխան հիմնավորումներ չեն ներկայացվել Հիմնավորմամբ, ինչը հնարավորություն չի տալիս գնահատել նախատեսվող փոփոխությունների նպատակն ու բնույթը։

	Ընդունվել է։
Հիմնավորման մեջ կատարվել է լրացում։

	7. Նախագիծ 1-ի 16-րդ հոդվածի համաձայն՝ նախատեսվում է Օրենքի 55-րդ հոդվածը լրացնել 7-րդ մասով․ «Գովազդային վիճակախաղի կազմակերպման և իրականացման գործընթացի պատվիրումը «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքով սահմանված կարգով պետական գրանցում չստացած անձանց գովազդ պատվիրող իրավաբանական անձի գործադիր մարմնի ղեկավարի կամ անհատ ձեռնարկատիրոջ նկատմամբ կիրառվում է տուգանք Վարչական իրավախախտումների վերաբերյալ Հայաստանի Հանրապետության օրենսգրքով նախատեսված վարույթով և չափով»։
Նշված կարգավորման մեջ նախ անհրաժեշտ է խմբագրել պետական գրանցում չստացած անձանց» ձևակերպումը՝ նկատի ունենալով, որ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի կարգավորումներում կիրառվում են «իրավաբանական անձի պետական գրանցում» և «անհատ ձեռնարկատիրոջ պետական հաշվառում» հասկացությունները։ 
Միաժամանակ, հարկ է նշել նաև, որ Օրենքի 55-րդ հոդվածի՝ նոր լրացվող 7-րդ մասում կիրառվող «գովազդ պատվիրող» եզրույթը չի համապատասխանում «Գովազդի մասին» օրենքի 2-րդ հոդվածով սահմանված հասկացություններին։
Վերը նշված դիտարկումների կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 15-րդ հոդվածի 1-ին մասի կարգավորումը, որի համաձայն՝ Նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:

	Ընդունվել է։
Նախագծում կատարվել է փոփոխություն, մասնավորապես՝ պետական գրանցում բառերից հետ ավելացվել է և պետական հաշվառում չստացած» բառերը, ինչպես նաև «գովազդ  պատվիրող» եզրույթը փոխարինվել է «գովազդատու և գովազդակիր» բառերով։

	8. Օրենքի 55-րդ հոդվածի՝ նոր լրացվող 7-րդ մասում նշվող խախտման հիմքով իրավաբանական անձի գործադիր մարմնի ղեկավարի կամ անհատ ձեռնարկատիրոջ նկատմամբ նախատեսվող տուգանքի վերաբերյալ Օրենսգրքում որևէ դրույթ առկա չէ։ Ուստի, Օրենքի 55-րդ հոդվածում նախատեսվող 7-րդ մասի լրացման դեպքում անհրաժեշտություն կառաջանա համապատասխան լրացում կատարել նաև Օրենսգրքում։

	Ընդունվել է։
«Վարչական իրավախախտումների վերաբերյալ Հայաստանի Հանրապետության օրենսգրքում» կատարվել է լրացում։


	9. Բացի այդ, Օրենքի 55-րդ հոդվածի՝ նոր լրացվող 7-րդ մասի վերաբերյալ ևս Հիմնավորմամբ չի ներկայացվել առաջարկվող կարգավորման նպատակը։ Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը։ Նույն դիտարկումը վերաբերում է նաև Նախագիծ 1-ի 14-րդ հոդվածով նախատեսվող փոփոխությանը։ 

	Ընդունվել է։
Հիմնավորման մեջ կատարվել է լրացում։

	10. Նախագիծ 1-ում անհրաժեշտ է նախատեսել անցումային դրույթ, որով կսահմանվի Նախագիծ 1-ի 7-րդ հոդվածով նախատեսվող ենթաօրենսդրական նորմատիվ իրավական ակտի ընդունման նախատեսվող ժամկետը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 5-րդ մասի դրույթները։

	Ընդունվել է։
Նախագծում կատարվել է լրացում։

	11. 1-ին հոդվածում «հունիսի 26-ի» բառերն անհրաժեշտ է փոխարինել «հունիսի 12-ի» բառերով, «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 3-րդ մասով սահմանված դրույթը, որի համաձայն՝ Նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով: Նույն դիտողությունը վերաբերում է նաև 2-րդ, 3-րդ, 5-րդ, 12-րդ և 15-րդ հոդվածներին։
Նախագիծ 1-ի 1-ին հոդվածում չակերտից հետո անհրաժեշտ է լրացնել նոր լրացվող կետի համարը՝ «35)»
	Ընդունվել է։
Նախագծում կատարվել է փոփոխություն։

	12. Նախագիծ 1-ի 2-րդ հոդվածում «Հոդված 2» բառերից հետո «։» կետադրական նշանն անհրաժեշտ է փոխարինել «․» կետադրական նշանով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 7-րդ մասի պահանջը, որի համաձայն՝ Օրենսդրական ակտերում հոդվածների և մասերի համարները տեքստից բաժանվում են միջակետերով։ Միաժամանակ, Նախագիծ 1-ի 2-րդ հոդվածում «դրամական միջոց» բառերն անհրաժեշտ է ներառել չակերտների մեջ, իսկ «որն» բառից առաջ լրացնել «,» կետադրական նշանը։

	Ընդունվել է։
Նախագծում կատարվել է փոփոխություն։

	13. Նախագիծ 1-ի 7-րդ հոդվածում «հետևյալ կերպ» բառերն անհրաժեշտ է փոխարինել «հետևյալ խմբագրությամբ» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի կարգավորումը։ Միաժամանակ, «1․ Արգելվում է՝» բառերից առաջ անհրաժեշտ է նշել նաև նոր խմբագրությամբ շարադրվող հոդվածի համարը և վերնագիրը՝ ինկորպորացման խնդիրներից խուսափելու նպատակով։

	Ընդունվել է։
Նախագծում կատարվել է փոփոխություն։

	14. Օրենքի՝ նոր խմբագրությամբ շարադրվող 8-րդ հոդվածի 2-րդ և 3-րդ մասերի վերջում կիրառվող չակերտ կետադրական նշաններն անհրաժեշտ է հանել։

	Ընդունվել է։
Նախագծում կատարվել է փոփոխություն։

	15. Նախագիծ 1-ի 12-րդ հոդվածում «Վիճակախաղի կազմակերպիչը» բառերն անհրաժեշտ է փոխարինել «Վիճակախաղի կազմակերպիչն» բառերով՝ ինկորպորացման խնդիրներից խուսափելու նպատակով, միաժամանակ, նկատի ունենալով, որ նոր լրացվող բառերը նախադասության սկզբում են նախատեսվում, «խաղարկությունով կամ համակցված» բառերն անհրաժեշտ է փոխարինել «Խաղարկությունով կամ համակցված» բառերով։ Նշված լրացմամբ պայմանավորված անհրաժեշտ կլինի Օրենքի 20-րդ հոդվածի 3-րդ մասում «Վիճակախաղի» բառը փոխարինել «վիճակախաղի» բառով։
Վերը նշված խնդիրներից խուսափելու նպատակով և նկատի ունենալով, որ Նախագիծ 1-ի 13-րդ հոդվածով նախատեսվող փոփոխությունը նույնպես վերաբերում է Օրենքի 20-րդ հոդվածի 3-րդ մասին, առաջարկում ենք Նախագիծ 1-ի 12-րդ և 13-րդ հոդվածները միավորել, և Օրենքի 20-րդ հոդվածի 3-րդ մասը շարադրել նոր խմբագրությամբ։

	Ընդունվել է։
Նախագծում կատարվել է փոփոխություն։

	16. Նախագիծ 1-ի 14-րդ հոդվածի համաձայն՝ նախատեսվում է «Օրենքի 21-րդ հոդվածի 14-րդ մասը հանել»։  Նշված դրույթում «հանել» բառն անհրաժեշտ է փոխարինել «ուժը կորցրած ճանաչել» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետի կարգավորումը, որի համաձայն՝  Նորմատիվ իրավական ակտում փոփոխությունները կատարվում են նրա առանձին` (․․․) բաժինների, գլուխների, հոդվածների, մասերի, կետերի, ենթակետերի կամ պարբերությունների գործողությունը դադարեցնելու միջոցով:

	Ընդունվել է։
Նախագծում կատարվել է փոփոխություն։

	17. Նախագիծ 1-ի 15-րդ հոդվածի բովանդակությունն անհասկանալի է, ուստի անհրաժեշտ է վերանայել և խմբագրել։ Միաժամանակ, նշված կարգավորման մեջ պարզաբանման կարիք ունի Օրենքի 55-րդ հոդվածի 2-րդ մասի 3-րդ կետից «8-րդ հոդվածի 1-ին մասով» բառերը հանելու վերաբերյալ դրույթը՝ նկատի ունենալով, որ Նախագիծ 1-ի 7-րդ հոդվածով Օրենքի՝ նոր խմբագրությամբ շարադրվող 8-րդ հոդվածի 1-ին մասով նախատեսվում են արգելքներ, ուստի Օրենքի 55-րդ հոդվածի 2-րդ մասի 3-րդ կետից «8-րդ հոդվածի 1-ին մասով» բառերը հանելու դեպքում այդ արգելքների նկատմամբ վերահսկողությունը դուրս կմնա կարգավորումից։ Միաժամանակ, Օրենքի 55-րդ հոդվածի նոր լրացվող 7-րդ մասում անհրաժեշտ է նշել նաև մասի համարը, իսկ նախադասությունը սկսել մեծատառով։

	Ընդունվել է։
Նախագծում կատարվել է փոփոխություն։



